
“Татарстан Республикасы Арча районының Сарай-Чокырча тимер юл разъездын бетерү һәм “Арча муниципаль районы” муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында” Татарстан Республикасы Законына үзгәрешләр кертү хакында” Татарстан Республикасы законы проектына

“Татарстан Республикасы Арча районының Сарай-Чокырча тимер юл разъездын бетерү һәм “Арча муниципаль районы” муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында” Татарстан Республикасы Законына үзгәрешләр кертү хакында” Татарстан Республикасы законы проектында Арча районының Сарай-Чокырча тимер юл разъезды торак пунктын бетерү карала. 
Арча муниципаль районында барлык торак пунктларның яшәешенә һәм үсешенә анализ ясалды. 
[bookmark: _GoBack]Анализ нәтиҗәләре буенча бер торак пункты – Арча муниципаль районының Урта Курса авыл җирлеге составындагы Сарай-Чокырча тимер юл разъезды яшәүдән туктаган диярлек.
Арча муниципаль районының Урта Курса авыл җирлеге составына 7 торак пункт керә: Урта Курса авылы, анда яшәүчеләр саны - 220 кеше, Түбән Курса-195 кеше, Югары Курса – 192 кеше, Алан – 124 кеше, Сарай-Чокырча – 246 кеше, Курайван – 66 кеше, Сарай-Чокырча тимер юл разъезды – 0 кеше. 
Сарай-Чокырча тимер юл разъезы региональ әһәмияттәге “Сеҗе-Арча” юлыннан якынча 3500 м ераклыкта урнашкан (территориаль планлаштыру документларында һәм Бердәм дәүләт күчемсез мөлкәт реестрында торак пункт чиге турында белешмәләр юк, хәзерге вакытта аларның төгәл урынын билгеләү мөмкин түгел). Географик атамаларның Дәүләт каталогы мәгълүматлары буенча Сарай-Чокырча тимер юл разъезды түбәндәге географик координаталарда урнашкан:: киңлек: 56°04.4', озынлык: 50°01.9'.  
Кадастр карталары нигезендә Сарай-Чокырча тимер юл разъезды торак пункты урынында тимер юл урнашкан. Җир түбәндәге категорияләргә керә: сәнәгать, энергетика, транспорт, элемтә, радиотапшырулар, телевидение, информатика җирләре, космик эшчәнлекне тәэмин итү өчен җирләр, оборона, иминлек җирләре һәм башка махсус билгеләнештәге җирләр. Әлеге территориядә торак пунктларның җирләре юк. 
Торак пункт урынын карау нәтиҗәсендә төзелешләрнең булуы ачыкланмаган. Барысы да урман белән капланган. Тимер юлы һәм Чокырча тукталыш платформасы бар. Территориядә электр линияләре терәкләре, үзәкләштерелгән су белән тәэмин итү, су агызу, газ белән тәэмин итү юк, Урта Курса авыл җирлегенең җирле әһәмияттәге юллар категориясенә кертелгән Түбән Курса торак пунктына кадәр юл бар. Әлеге торак пункт территориясендә социаль объектлар, мәдәни мирас объектлары шулай ук юк.  
2002-2006 елларга авыл администрациясе нигез салган 6 нчы хуҗалык кенәгәсенә ярашлы, 3 йорт хуҗалыгы алып бару турында язулар гамәлгә ашырылган.
Урта Курса авыл җирлегенең 2007 елдан бүгенге көнгә кадәр салынган хуҗалык кенәгәләрендә Сарай-Чокырча тимер юл разъезды буенча йорт хуҗалыклары алып бару турында яңа язмалар юк. 
Россия Эчке эшләр министрлыгының Арча районы буенча бүлеге мәгълүматлары буенча, торак пунктта теркәлгән кешеләр юк. 
Югарыда әйтелгәннәрне исәпкә алып, Сарай-Чокырча тимер юл разъезды торак пункт билгеләрен югалткан, яшәеш һәм алга таба үсеш перспективалары юк.
Фикер алышу нәтиҗәләре буенча “Урта Курса авыл җирлеге” муниципаль берәмлеге халкы торак пунктны бетерү инициативасын хуплады, законнарда каралган процедуралар үтәлде. Тиешле карарлар Арча муниципаль районы һәм Урта Курса авыл җирлеге вәкиллекле органнары тарафыннан кабул ителде.
Закон проектын кабул итү Татарстан Республикасы бюджетыннан өстәмә чыгымнар китермәячәк.










